ԱՄՓՈՓԱԹԵՐԹ
«Երևան քաղաքում տեղական ինքնակառավարման մասին» Հայաստանի Հանրապետության օրենքում լրացումներ և փոփոխություններ կատարելու մասին»  Հայաստանի Հանրապետության օրենքի նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	ՀՀ աշխատանքի և սոցիալական հարցերի նախարարություն
30.09.2016թ.
№ ԱԱ/ԱՌՊ1/9006-16
	Նախագծի վերաբերյալ ՀՀ աշխատանքի և սոցիալական հարցերի նախարարությունը դիտողություններ և առաջարկություններ չունի:
	Ընդունվել է ի գիտություն
	

	ՀՀ բնապահպանության նախարարություն
30.09.2016թ. 
№ 1/04.3/12020-16
	ՀՀ բնապահպանության նախարարությունը նախագծի վերաբերյալ առարկություններ և առաջարկություններ չունի:
	Ընդունվել է ի գիտություն
	

	ՀՀ տնտեսական զարգացման և ներդրումների նախարարություն
05.10.2016թ.
№ 01/10.1/8206-16
	Առաջարկություններ և առարկություններ չկան
	Ընդունվել է ի գիտություն
	

	ՀՀ ֆինանսների նախարարություն
07.10.2016թ.
№07/82-1/23256-16
	Քննարկելով Ձեր կողմից ներկայացված «Երևան քաղաքում տեղական ինքնակառավարման մասին» Հայաստանի Հանրապետության օրենքում լրացումներ և փոփոխություններ կատարելու մասին» Հայաստանի Հանրապետության օրենքի նախագիծը, հայտնում ենք, որ մեր իրավասությունների սահմաններում վերջինիս կապակցությամբ առաջարկություններ չունենք:
	Ընդունվել է ի գիտություն
	

	ՀՀ առողջապահության նախարարություն
10.10.2016թ.
№ԼԱ/11.1/10924-16
	1.	Հաշվի առնելով այն հանգամանքը, որ ՀՀ Սահմանադրության  182-րդ հոդվածով ևս սահմանվում են տեղական ինքնակառավարման մարմինների լիազորություններ, առաջարկում եմ Նախագծի 2-րդ հոդվածը շարադրել հետևյալ խմբագրությամբ.
«Օրենքի 6-րդ հոդվածի 1-ին մասում «սույն օրենքով» բառերը փոխարինել «Հայաստանի Հանրապետության Սահմանադրությամբ, սույն օրենքով և այլ օրենքներով» բառերով».
	Ընդունվել է
	Առաջարկվող փոփոխությունը կատարվել է

	
	2.	Նախագծի 6-րդ հոդվածով սահմանվում են Երևանի ավագանու անդամի լիազորությունները վաղաժամկետ դադարեցնելու, ինչպես նաև հրաժարական տալու ընթացակարգերը, սակայն որևէ առանձնահատկություն չի սահմանվում Երևանի քաղաքապետի լիազորությունների վաղաժամկետ դադարեցման, ինչպես նաև հրաժարականի ընթացակարգերի համար` հաշվի առնելով այն հանգամանքը, որ «Երևան քաղաքում տեղական ինքնակառավարման մասին» ՀՀ օրենքի (այսուհետ` Օրենք) 41-րդ հոդվածի 1-ին մասի 4-րդ կետի համաձայն Երևանի քաղաքապետը ևս ավագանու անդամ է, ուստի հարց է ծագում, թե Երևանի քաղաքապետի` որպես ավագանու անդամի, լիազորությունները վաղաժամկետ դադարեցնելու մասին արձանագրությունն ում կողմից պետք է կազմվի և սահմանված ժամկետում ուղարկվի կենտրոնական ընտրական հանձնաժողով: Երևանի քաղաքապետի լիազորությունների վաղաժամկետ դադարեցման, ինչպես նաև հրաժարական տալու ընթացակարգեր սահմանված չեն նաև Օրենքի 45-րդ հոդվածում: Ելնելով նշվածից առաջարկում եմ համապատասխան լրացումներ կատարել ինչպես Նախագծի 6-րդ, այնպես էլ Օրենքի 45-րդ հոդվածներում.
	Ընդունվել է մասամբ
	Նախագծի ներկայիս 13-րդ հոդվածը խմբագրվել է, որտեղ նոր խմբագրությամբ է շարադրվել օրենքի 45-րդ հոդվածը, որի 4-րդ մասով կարգավորվել է քաղաքապետի լիազորությունների վաղաժամկետ դադարման մասին ավագանու կողմից արձանագրություն կազմելու ընթացակարգը: 
Ինչ վերաբերում է քաղաքապետի՝ որպես ավագանու անդամի լիազորությունների դադարման վերաբերյալ որևէ մեկի կողմից արձանագրություն կազմելու դրույթ նախատեսելուն, հայտնում ենք, որ դրա կարիքը բացակայում է այն պատճառով, որ քաղաքապետի՝ որպես ավագանու անդամի լիազորությունները դադարելը հանգում է նաև վերջինիս՝ որպես քաղաքապետի լիազորությունների դադարմանը, իսկ այդ գործընթացը կարգավորվում է օրենքի 45-րդ հոդվածով:

	
	3.	Նախագծի 11-րդ հոդվածի 2-րդ կետում «համայնքի աշխատակազմի» բառերն անհրաժեշտ է փոխարինել «քաղաքապետարանի աշխատակազմի» բառերով` հիմք ընդունելով Օրենքի 51-րդ հոդվածը.
	Ընդունվել է
	Առաջարկվող փոփոխությունը կատարվել է

	
	4.	Օրենքի նորմերի տարատեսակ ընկալումից և մեկնաբանումից խուսափելու նպատակով առաջարկում եմ Նախագծի 12-րդ հոդվածով փոփոխվող հոդվածներում Երևանի քաղաքապետի սեփական լիազորությունները հստակեցնել ըստ համայնքի խնդիրների տեսակների` հաշվի առնելով այն հանգամանքը, որ ՀՀ Սահմանադրության 182-րդ հոդվածի 1-ին մասով տեղական ինքնակառավարման մարմինների սեփական լիազորությունները դասակարգվում են ըստ համայնքի խնդիրների` պարտադիր և կամավոր, որոնք սահմանվում են տարբեր իրավական ակտերով.
	Չի ընդունվել
	Քանի որ կամավոր խնդիրները սահմանում է ավագանին՝ անհրաժեշտուտթյուն կա օրենքով սահմանելու բացառապես սեփական լիազորությունները: Ուստի՝ նախագծով անդրադարձ է կատարվում սեփական լիազորություններին: Ի դեպ, նույն մոտեցումը կիրառվել է նաև ներկայումս ՀՀ ԱԺ-ում գտնվող «Տեղական ինքնակառավարման մասին» ՀՀ նոր օրենքի նախագծում:

	
	5.	Նախագծի 18-րդ հոդվածի 2-րդ կետով Օրենքի 105-րդ հոդվածի 6-րդ մասից հանվող «77.3-րդ-77.5-րդ»  բառերի հետ միաժամանակ անհրաժեշտ է հանել նաև «հոդվածներով» բառը:
	Ընդունվել է
	Առաջարկվող փոփոխությունը կատարվել է

	ՀՀ կենտրոնական ընտրական հանձնաժողով
03.10.2016թ. № 01-490

	Նախագծի վերաբերյալ ՀՀ կենտրոնական ընտրական հանձնաժողովն առաջարկություններ չունի:
	Ընդունվել է ի գիտություն
	

	







Երևանի քաղաքապետարան
06.10.2016թ.
№01/7-68163
	1. 12-րդ հոդվածի 1-ին մասի.
ա. 11-րդ կետում «քառամյա» բառը փոխարինել «հնգամյա» բառով.
բ. 22-րդ կետում «որևէ խմբակցության» բառերը փոխարինել «անդամների ընդհանուր թվի առնվազն մեկ երրորդի» բառերով՝ նշված կետը օրենքի 39-րդ հոդվածի 1-ին մասին համապատասխանացնելու նպատակով:
	Ընդունվել է
	Առաջարկվող փոփոխությունները կատարվել են

	
	2. 27-րդ հոդվածը լրացնել նոր 1.1-ին մասով՝ հետևյալ բովանդակությամբ. 
«1.1 Երևանի քաղաքապետի որոշմամբ անհետաձգելի համարվող ավագանու իրավական ակտերի նախագծերը առաջիկա նիստերի օրակարգում ընդգրկվելու համար կարող են ներկայացվել նիստերից առնվազն 3 օր առաջ»:
	Ընդունվել է
	Առաջարկվող լրացումը կատարվել է

	
	3. 31-րդ հոդվածի 3-րդ մասը «խմբակցության ղեկավարին» բառերից հետո լրացնել «և Երևանի քաղաքապետին» բառերով:
	Ընդունվել է
	Առաջարկվող լրացումը կատարվել է

	
	4. 33-րդ հոդվածի.
ա. 4-րդ մասը լրացնել նոր պարբերությամբ՝ հետևյալ բովանդակությամբ.
«Հավասար՝ ամենամեծ գործակիցների դեպքում մշտական հանձնաժողովի նախագահի կամ տեղակալի հերթական պաշտոնում թեկնածուի առաջադրելու իրավունքը որոշվում է հավասար գործակիցներ ունեցող խմբակցությունների փոխհամաձայնությամբ, իսկ դրա անհնարինության դեպքում՝ վիճակահանությամբ: Եթե խմբակցությունը չի առաջադրում մշտական հանձնաժողովի նախագահի  և (կամ) տեղակալի թեկնածու, ապա տվյալ պաշտոնում թեկնածու առաջադրելու իրավունքն անցնում է խմբակցությունների գործակիցների հաշվարկի սկզբում ամենամեծ գործակիցն ունեցող խմբակցությանը» .
բ. 8-րդ մասը «համապատասխան խմբակցությունը» բառերից հետո լրացնել «իսկ դրա անհնարինության դեպքում՝ հարցը լուծվում է ավագանու անդամի դիմումի հիման վրա» բառերը:
	Ընդունվել է
	Առաջարկվող լրացումները կատարվել են

	
	5. 35-րդ հոդվածի 4-րդ մասը ճանաչել ուժը կորցրած:
	Չի ընդունվել
	Հանելով այդ մասով սահմանված կարգովորումը՝ անորոշություն է առաջանալու քննող հանձնաժողով կազմավորելու հարցում:

	
	6. 46-րդ հոդվածի 1-ին մասը շարադրել հետևյալ խմբագրությամբ.
«1. Քաղաքապետի պաշտոնը թափուր մնալուց հետո՝ երրորդ աշխատանքային օրը՝ ժամը 10.00-ին, օրենքի ուժով հրավիրվում է ավագանու նիստ, որում որոշվում է քաղաքապետի արտահերթ ընտրության օրը, ընդ որում՝ քաղաքապետի պաշտոնը թափուր մնալուց հետո քաղաքապետի արտահերթ ընտրությունները անցկացվում են ոչ ուշ, քան մեկամսյա ժամկետում՝ քաղաքապետի ընտրությունների համար սահմանված կարգով:»:
	Ընդունվել է
	Առաջարկվող փոփոխությունը կատարվել է:

	
	7. 52-րդ հոդվածի 1-ին մասը լրացնել նոր 6.1-ին կետով հետևյալ բովանդակությամբ.
«6.1) որոշում է ընդունում Երևանի ենթակայության կազմակերպությունների կառուցվածքի, աշխատակիցների թվաքանակի, հաստիքացուցակի և պաշտոնային դրույքաչափերի վերաբերյալ.»:
	Ընդունվել է
	Առաջարկվող լրացումը կատարվել է:

	Երևանի քաղաքապետարան

02.11.2016թ.
№01/7-73705հ
	Նախագծի 3-րդ հոդվածի 2-րդ կետում «սահմանվում են» բառերից հետո առաջարկում ենք լրացնել «սույն» բառը:
	Ընդունվել է
	Առաջարկվող լրացումը կատարվել է:

	
	Նախագծի 7-րդ հոդվածի «հնգօրյա ժամկետում» բառերը առաջարկում ենք փոխարինել «յոթ աշխատանքային օրվա ընթացքում» բառերով:
	Ընդունվել է
	Առաջարկվող փոփոխությունը կատարվել է:

	
	Նախագծի 9-րդ հոդվածի 1-ին և 2-րդ կետերը առաջարկում ենք հանել: Նույն հոդվածի 3-րդ կետի «3» թիվը առաջարկում ենք փոխարինել «2» թվով:
	Ընդունվել է
	Առաջարկվող փոփոխությունը կատարվել է:

	
	Նախագծում  առաջարկում եմ կատարել հետևյալ լրացումները և փոփոխությունները.
1.«Երևան քաղաքում տեղական ինքնակառավարման մասին» Հայաստանի Հանրապետության օրենքի (այսուհետ՝ Օրենք)  29-րդ հոդվածի 1-ին մասի 1-ին նախադասությունը շարադրել հետևյալ  խմբագրությամբ.
«Նորընտիր ավագանու առաջին նիստը օրենքի ուժով գումարվում է ավագանու անդամների ընտրվելու վերաբերյալ որոշման պաշտոնական հրապարակումից հետո՝ նախորդ ավագանու լիազորությունների ժամկետի ավարտման օրը:»:
	Ընդունվել է
	Առաջարկվող փոփոխությունը կատարվել է: (հոդված 10)

	
	2. Օրենքի 56.1-րդ հոդվածում «համայնքի ղեկավար» բառերը փոխարինել «քաղաքապետ» բառով:
	Ընդունվել է
	Առաջարկվող փոփոխությունը կատարվել է: (հոդված 18)

	
	3. Օրենքի 59-րդ հոդվածի 2-րդ մասի 1-ին կետը ճանաչել ուժը կորցրած:
	Ընդունվել է
	Առաջարկվող փոփոխությունը կատարվել է: 

	
	4. 102-րդ հոդվածի 2-րդ մասը լրացնել հետևյալ բովանդակությամբ նոր պարբերությամբ.
«Վարչական շրջանի ղեկավարի կողմից ժամանակավոր պաշտոնակատար նշանակելու անհնարինության դեպքում, վարչական շրջանի ղեկավարի  ժամանակավոր պաշտոնակատար է նշանակում Երևանի քաղաքապետը:»:
	Ընդունվել է
	Առաջարկվող լրացումը կատարվել է: (հոդված 26)

	ՀՀ արդարադատության նախարարություն
13.10.2016թ.
№ 01/14/12962-16
	1.	Նկատի ունենալով Իրավական ակտերի մասին Հայաստանի Հանրապետության օրենքի 43-րդ հոդվածի պահանջները՝ նախագծի 5-րդ հոդվածում անհրաժեշտ է հղում կատարել նշված հոդվածների համապատասխան մասերին, որոնցում  փոփոխություն է կատարվում:
	Ընդունվել է
	Առաջարկվող լրացումը կատարվել է:

	
	2.	Նկատի ունենալով Իրավական ակտերի մասին Հայաստանի Հանրապետության օրենքի 70-րդ հոդվածի պահանջները՝ նախագծի 14-րդ հոդվածի 7-րդ կետով և 20-րդ հոդվածով կատարվող փոփոխություններն անհրաժեշտ է կատարել նոր խմբագրությամբ շարադրելու միջոցով:
	Ընդունվել է
	Առաջարկվող փոփոխությունները կատարվել են

	
	3.	Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները՝ նախագծի 14-րդ հոդվածի 5-րդ կետով լրացվող 6.1 կետում անհրաժեշտ է Երևանի ենթակայության կազմակերպությունների բառերը փոխարինել Երևանի քաղաքապետարանի ենթակայության կազմակերպությունների բառերով:
	Չի ընդունվել	
	Երևանի քաղաքապետարանը կառավարչական հիմնարկ է, կազմակերպությունների հիմնադիրը կամ մասնակիցը կամ բաժնետերը՝ Երևան համայնքն է:

	
	4.	Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները՝ նախագծի 15-րդ հոդվածում մասից բառն անհրաժեշտ է փոխարինել մասերից բառով:
	Ընդունվել է
	Առաջարկվող փոփոխությունը կատարվել է:

	
	5.	Նկատի ունենալով Իրավական ակտերի մասին Հայաստանի Հանրապետության օրենքի 36-րդ հոդվածի պահանջները՝ նախագծի 14-րդ հոդվածի 1-ին կետում բառերը բառն անհրաժեշտ է փոխարինել բառը բառով, ինչպես նաև նույն կետում և նախագծի 22-րդ  հոդվածում բառերով բառն անհրաժեշտ է փոխարինել բառով բառով:
	Ընդունվել է
	Առաջարկվող փոփոխությունները կատարվել են


					
